
榮與英國張輔入視臨畢哭請見　皇太子卽叩頭呼萬

歲羣臣亦隨呼萬歲浮議乃息○初十日　皇太子卽位

時幼沖或請　皇太后垂簾聽政不許　上乃詔凡朝廷

大政白于　太后然後行

　〈陳建曰菽園雜記宣廟賓天時　張太后以爲國有長君社稷之福取襄府金符入內欲召襄王立之以二楊〉

　〈學士議不諧而止愚按二楊當主少國疑之時而能確然不摇卒定大謀以安宗社無忝大臣之責矣〉

　〈鄭曉曰帝天資英暢豁達大度致孝睦宗思賢求士臨朝蒞政動咨成法勤恤民隱仁惠孳孳四方每奏水早〉

　〈蝗災卽遣馳視賑貸蠲租聞江南農民困斃屢廑詢察減除田租人非大過曲賜保全愼于用人博咨獨斷方〉

　〈岳郡守不輕付畀著令會舉期在牧民責課公鄉警箴玩怠法司覆上刑名常垂寬宥獨懲贓吏削籍戍邊不〉

　〈少假借法行貴近政先化理或言臣下過失密加詳察如其謗誣疎斥言者重則嚴懲用防讒殄閒有直言忤〉

　〈旨旋復覺悟獎遇加隆嘗謂侍臣曰君臣一體貴在于協聖王推心置腹人樂爲用若知賢不用用賢復疑且〉

　〈下睽革惡在其爲一體也以故體敬大臣元弼蒙宰未嘗易人當是時羣賢效用百姓相安雖有夷狄盜賊冰〉

　〈旱之憂不害其爲治平也〉

少師吏部尙書蹇義卒年七十三贈太師謚忠定

　〈義歷事五朝五十餘年所履坦坦無一日之憂然性乏骨鯁遇事脂韋無所匡拂故上紳譏其與時浮沉李賢〉

　〈譏其依違承順之不暇切中其爲人矣方之前代盖唐之蘇模棱宋之三旨宰相之流云〉

恭上太行　皇帝尊謚曰憲天崇道英明神聖欽文昭武

寬仁純孝章　皇帝廟號宣宗○尊　聖祖母皇太后張

氏爲太皇太后　聖母皇后孫氏爲皇太后○封　皇弟

祁鈺爲郕王○命禮部尙書兼翰林學士楊溥復入內閣

--

參預機務漙自丁憂起復不入閣至是始命復入○釋前

鬱林知州林長楙之囚復其官○釋前監察御史陳祚之

囚復其官幷釋其家屬先是祚父母皆死于獄藁葬且未

成服祚再上疏乞歸殯終喪制許之○進士李賢上疏言

帝王之道在保赤子黎民禽獸夷狄雖一視同仁其施也

必由親及疎未有赤子不得其所而先絭養禽獸者今京

師韃官不下萬餘以俸言之指揮俸五十五石而實支一

石韃官則實支十七石五斗是韃官一員當京官十七員

半矣傳曰朝無倖位則食之者寡此豈倖位之比況夷狄

人面獸心一且有警其勢必不自安前代五胡之亂可不

鑒哉乞斷自宸衷爲萬世計勑兵部漸次出之于外不惟

省國家萬萬無益之費又可以消未萌之患疏入不報○

楊士奇等上言　皇上肇登寶位上繼列聖下統萬邦必

明堯舜禹湯文武之道以興唐虞三代之治去年十月

宣宗皇帝諭臣士奇曰明年春暖東宮出文華殿讀書內

外侍從俱用愼擇賢良廉謹之人臣謂此第一事望　皇

上留心不幸　大行上賓臣未遽敢言然此至重伏望山

陵畢日早開經筵以進　聖學宜愼擇儒臣及左右侍御

之人其學術不正立心行已頗僻者皆宜屛遠使不得上

惑聰明宗社生民之福實關于此疏奏　上與　太皇太

